
Aðfararorð ríkisskattstjóra

Á árinu 2016 voru mörg spennandi og jafnframt krefjandi verkefni á borðum starfs-
manna ríkisskattstjóra.

Eins og undanfarin ár var unnið að mörgum þróunar- og framfaramálum sem flest 
eiga það sameiginlegt að þeim er ætlað að auka skilvirkni í framkvæmd þeirra 
verkefna sem embættinu eru falin, einkum á sviði skattframkvæmdar. Drýgstur 
tími fór þar í verkefni sem tengjast rafrænni stjórnsýslu með einum eða öðrum 
hætti. Áhersla sú sem ríkisskattstjóri hefur lagt á rafræna stjórnsýslu hefur komið 
viðskiptavinum stofnunarinnar vel og aukið almenn afköst í stjórnsýslu embættisins. 
Viðskiptavinir og aðrir sem samskipti eiga við embættið hafa kunnað að meta slíkt. 

Rafræn skil skattframtala slógu öll met á árinu þegar þau náðu 99,99%. Miklu hefur 
skipt við þetta verkefni hversu vel hefur gengið að árita upplýsingar inn á rafræn 
eyðublöð og í mörgum tilvikum ljúka gerð framtalsins. Það reynist því flestum 
framteljendum auðvelt að ljúka framtalsgerðinni á stuttum tíma. Er þar mjög ólíku 
saman við það að jafna sem var á árum áður þegar slíkt tók marga daga og var 
mörgum kvíðavænlegt verkefni.

Rafræn þjónusta hefur verið aukin jafnt og þétt á fleiri sviðum. Skattkort sem tekin 
voru í notkun við upphaf staðgreiðslu opinberra gjalda á árinu 1988 runnu sitt skeið 
á enda á síðasta ári og í þeirra stað komu rafrænar lausnir. Undirbúningur að þeim 
breytingum hafði staðið yfir um skeið enda voru skattkortin barn síns tíma og nú 
unnt að nota rafrænar leiðir til að ákvarða persónuafslátt við launagreiðslur.

Leiðréttingin var eitt þeirra tímabundnu verkefna sem lauk formlega á árinu hvað 
varðar endurreikning íbúðaskulda. Framkvæmd Leiðréttingarinnar var falin emb-

ættinu á árinu 2014 og setti það verkefni mikinn svip á störf þess árs og drjúgan 
hluta ársins 2015. Þrátt fyrir skamman undirbúning tókst að leysa þá miklu áskorun 
með þeim hætti að auðvelt var fyrir viðskiptavini að senda inn umsókn og síðan 
staðfesta niðurstöðuna. Verkefnið var á hinn bóginn pólitískt umdeilt en starfsmenn 
ríkisskattstjóra horfðu eingöngu til þess að leysa það stjórnsýslulega og gera um-
sóknarferlið þannig úr garði að auðvelt væri fyrir umsækjendur að eiga samskipti 
við embættið. 

Á árinu var skatteftirlit eflt þar sem aukin áhersla var lögð á að sporna gegn svartri 
atvinnustarfsemi en hún getur auk annars ógnað samkeppnisstöðu á mörgum 
sviðum. Fjármála- og efnahagsráðuneytið beitti sér fyrir því að ríkisskattstjóri fengi 
viðbótar fjárveitingu til að efla samtímaeftirlitið og í kjölfar þess var unnt að ráða 
aukinn mannafla til að sinna víðtækara eftirliti og gera það skilvirkara. Skatteftirlit 
er óhjákvæmilegur þáttur í því að tryggja betri heimtur skatta og eðli máls sam-
kvæmt er lögð þung áhersla á að skatteftirlit sé virkt og hafi varnaðaráhrif. Til þess 
þarf þó að horfa að störf eftirlitsmanna eru leyst í kyrrþey í samræmi við þær megin-
reglur sem skattyfirvöld búa við. Það hefur í för með sér að aðgerðir skattyfirvalda 
til að tryggja skilvirk skattskil eru ekki daglegur viðburður í fréttum. 

Ný stefnumótun hófst á árinu og verkefni eru nú endurskilgreind enda stutt í að öll 
starfsemi á höfuðborgarsvæðinu verði á einum stað. Það mun gera mögulegt að 
hagræða enn frekar í störfum og auka þannig skilvirkni stofnunarinnar. Þannig mun 
áfram verða unnið að því að bæta skattframkvæmdina frá degi til dags, verkefni 
sem aldrei mun ljúka. 

Framtal einstaklinga á vefnum var opnað 1. mars. 
Helsta nýjungin að þessu sinni var nýr reitur vegna 
skattfrjálsrar uppsafnaðrar úttektar úr séreignar-
sjóði vegna íbúðarkaupa til eigin nota. Jafnframt 
voru talsverðar breytingar gerðar á eyðublöðum 
atvinnurekstrar vegna tilkomu tveggja nýrra þrepa 
í virðisaukaskatti,11% og 24%. Á tekjuhlið rafræns 
framtals var sundurliðun aukin, þannig að í öllum 
köflum eru tekjur eða frádrættir sundurliðaðir. Nýr 
kafli kom á forsíðu framtalsins vegna búsetu á Íslandi 
hluta úr ári. Einnig voru gerðar nokkrar breytingar til 
einföldunar á eyðublaði vegna ökutækjastyrks.

Einstaklingum bar að standa skil á skattframtali eigi 
síðar en 15. mars. Framteljendur gátu þó sótt um 
lengri skilafrest sem var til 20. mars. 

Á árinu var álagning einstaklinga færð fram um einn 
mánuð, til loka júní. Af þeim sökum voru allir frestir 
styttri en áður hafði verið.

Framtalsfrestur lögaðila var til 31. maí. Endur-
skoðendur, bókarar og aðrir sem hafa atvinnu af 
framtalsgerð gátu síðan sótt um lengri framtals-
fresti, sem miðuðust við að framtölum væri skilað 
jafnt og þétt fram að lokafresti sem var 7. apríl vegna 
launamanna, 18. apríl vegna einstaklinga í rekstri og 
10. september vegna lögaðila. Lengdur skilafrestur 
miðaðist við rafræn skil á framtölum. 

Á árinu var gerð krafa um að framtölum stórra lögaðila 
væri skilað eigi síðar en 31. maí.

Tæplega 79% allra skattframtala einstaklinga fá 
sjálfkrafa álagningu við vélræna yfirferð og þurfa 
því almennt ekki að sæta frekari athugun. Þau 21% 
framtala sem eftir standa eru einnig yfirfarin vél-
rænt en ábendingar gerðar til starfsfólks um frekari 
athugun á framtölunum áður en þau teljast tæk til 
álagningar. Með vélrænni yfirferð er farið með sam-
ræmdum hætti yfir öll innsend skattframtöl áður en 
þau sæta álagningu opinberra gjalda. Ferlinu lýkur 
með skilum á álagningarupplýsingum til Fjársýslu 
ríkis ins og tilkynningum til gjaldenda um niðurstöður 
álagningar.

Útsending framtala og leiðbeininga

Eins og árið 2015 voru engin árituð pappírsfram-
töl send út og ekki boðið upp á að panta framtal á 
pappír. Birtar voru auglýsingar í sjónvarpi, vefmiðlum 
og dagblöðum með upplýsingum um helstu atriði 
framtalsskila, svo sem framtalsfresti, rafræn skilríki, 
veflykla og hvar hægt væri að nálgast leiðbeiningar 
og fá aðstoð.

Engin veflyklabréf voru send, hvorki til þeirra sem 
ekki áttu varanlegan veflykil né til nýrra framteljenda.

Eins og síðustu ár var veitt aukin símaþjónusta í 
tengslum við framtalsskil í sérstöku símanúmeri sem 
gjaldendur gátu hringt í meðan á framtalsgerð ein-
staklinga stóð. 

Framtal og framtalsfrestur

Á skattgrunnskrá við álagningu opinberra gjalda 
gjaldárið 2016, tekjuárið 2015, voru 277.606 ein-
staklingar, sem voru um 211.500 fjölskyldunúmer. 
Innkomin framtöl, en hver kennitala er talin sem eitt 
framtal, voru alls 265.949. Í gegnum þjónustusíðuna, 
netframtalið, var 198.027 framtölum skilað, 51.834 
var skilað af fagmönnum í gegnum DK-framtalsfor-
ritið og 726 var skilað á pappír, en þar er að mestu um 
útlendinga að ræða sem voru farnir úr landi. Starfs-
menn RSK gengu svo frá 15.362 framtölum, annað 
hvort í nærþjónustu eða í gegnum síma. Þeir 11.762 
einstaklingar sem ekki skiluðu framtali í tæka tíð 
fengu áætlun.

Eftir rafræna regluprófun komu 35.562 framtöl til 
skoðunar fyrir álagningu hjá starfsmönnum. Skoð-
unin leiddi til breytinga á 6.663 skattframtölum, þar 
af 176 að undangenginni fyrirspurn. 

Álagningarvinnslan hófst 22. mars og lauk þann 31. 
maí. Þá fóru síðustu framtölin í gegn, álagningarkerf-
unum síðan lokað og vélrænn hluti vinnslunnar hófst.

Álagningin var birt framteljendum á þjónustusíðunni 
þann 28. júní, en formleg framlagning var 30. júní.

Álagning opinberra gjalda

Breytingar fyrir álagningu; 95. gr.  
og 96. gr. tsl.

Fjöldi tilkynntra breytinga skv. 95. gr.  
og 3. mgr. 96. gr. tsl.
(Einstaklingar utan rekstrar)
 2016 2015
Málum lokið með tilk. skv. 95. gr. 6.663 3.636 
96. gr. mál 176 86
Samtals afgreitt á árinu 6.839 3.722

1)   Mikil aukning 2016 orsakast fyrst og fremst af mistökum við áritun gagna 
frá fjármálastofnunum.

Mál vegna endurreiknings 
Tryggingastofnunar fyrir álagningu 11.877  44.154

Mál vegna endurreiknings Vinnumálastofnunar 
(atvinnuleysistryggingasjóður og fæðingaorlofssjóður
- 2015 voru það einungis breytingar á bótum
úr atvinnuleysistryggingasjóði) 273  229

Kærur; 99. gr.

Fjöldi afgreiddra einstaklingskæra
 2016 2015
Óafgreitt í lok fyrra árs 0 0
      Fjöldi innsendra kæra 4.419 3.946
Afgreitt:  
      Framtöl afgreidd af starfsmönnum 967 752
      Framtöl afgreidd af kerfi 1.532 1.406
      Fjöldi almennra kæra 1.866 1.745
      Fjöldi frávísaðra bráðabirgðakæra 54 43
Samtals afgreitt á árinu 4.419 3.946

Fjöldi afgreiddra lögaðilakæra (dánarbú)
 2016 2015
Óafgreitt í lok fyrra árs 20 14
      Ný mál 29 23
      Fjöldi lokinna mála 32 17
Óafgreitt í lok árs 17 20

Endurákvarðanir; 96. gr.
 2016 2015
Óafgreitt í lok fyrra árs 929 623
      Ný mál 7.746 3.273
      Fjöldi lokinna mála 7.221 2.967
Óafgreitt í lok árs 1.454 929

Erindi; 2. mgr. 101. gr. tsl. og 24. gr. ssl. 

Fjöldi innsendra erinda
 2016 2015
Bifreiðamál 2.116 2.114
Barnabætur EES 164 134
Endurákvörðun (93. gr. reglugerð 245/1963) 2.001 2.212
Ný framtöl 1.893 2.078
Fjöldi almennra erinda 1.080 51
24. gr. ssl. 128 51
Mál frá yfirskattanefnd 19 27
Samtals móttekin mál 7.401 6.616

Fjöldi afgreiddra erinda og fjöldi framtala
 2016 2015
Óafgreitt í lok fyrra árs 491 594
      Framtöl afgreidd af starfsmönnum 1.233 1.343
      Framtöl afgreidd af kerfi 452 894
      Almenn erindi 3.214 2.221
      24. gr. ssl. 89 21
      Mál frá yfirskattanefnd 15 31
      Bifreiðamál 2.246 2.091
      Barnabætur EES 161 118
      Samtals afgreitt á árinu 7.410 6.719
Óafgreitt í lok árs 482 491

1)

Annað

Fjöldi innsendra mála
 2016 2015
Erfðafjárskýrslur 1.753 1.468
Fyrirframgreiðslur (án EES barnabóta) 644 684
Skráarvinnsla 1.248 1.261
Endurgreiðslur - virðisaukaskattur 1.086 1.179
Samtals móttekin mál 4.731 4.592

Fjöldi afgreiddra mála
 2016 2015
Óafgreitt í lok fyrra árs 559 560
      Erfðafjárskýrslur 1.554 1.402
      Fyrirframgreiðslur (án EES barnabóta) 644 696
      Skráarvinnsla 1.250 1.215
      Endurgreiðslur - virðisaukaskattur 1.072 1.280
Samtals afgreitt á árinu 4.520 4.593
Óafgreitt í lok árs 770 559

Áritun á framtöl einstaklinga  
og regluprófun

Við áritun upplýsinga á rafræn framtöl einstaklinga 
bættist nú áritun vegna uppsafnaðrar úttektar úr 
séreignarlífeyrissjóðum inn á lán til íbúðarkaupa. 
Áritaðar voru upplýsingar frá Þjóðskrá um komu- 
og brottfarardaga og land sem flutt var frá eða til á 
forsíðu framtalsins. Einnig var aukin áritun erlendra 
tekna frá Norðurlöndunum. Áfram var boðið upp á 
lifandi áritun launamiðaupplýsinga á framtal en þá 
geta innsendar launamiðaupplýsingar tekið breyt-
ingum fram að þeim tíma sem framtalið er opnað 
í fyrsta skipti. Enn var aukið við regluprófun á fram-
tölum við skil þeirra til að fá þau sem allra réttust frá 
framteljendum til skattyfirvalda.

Rafræn skil einstaklingsframtala

Langflestum framtölum einstaklinga er skilað með 
rafrænum hætti. Áhersla hefur verið lögð á að veita 
þeim mikla meirihluta landsmanna sem skilar skatt-
framtölum rafrænt aukna þjónustu á þeim vettvangi 
m.a. með öflugri aðstoð í gegnum síma og leiðbein-
ingum um rafræn skil á starfsstöðvum embættisins. 

Álagningarskoðun einstaklinga í atvinnurekstri hófst 
upp úr miðjum apríl og lauk 16. júní. Í megindráttum 
voru hefðbundnar áherslur við skoðun framtalanna, 
þ.e. fyrst og fremst skoðun á grundvelli reglufalls og 
annarra tilgreindra atriða. Fjöldi tilkynntra breytinga 
á skattframtölum var nánast óbreyttur frá fyrra ári.

Álagningarskoðun lögaðila hófst upp úr miðjum ágúst 
og lauk 13. október. Skil framtala voru 73,08% á móti 
71,70% árið áður og eru því bestu skil sem verið hafa. 
Samtals voru 22.038 framtöl afgreidd vélrænt sem er 
74,5% á móti 71,94% árið áður. Fjöldi tilkynntra breyt-
inga á skattframtölum var nánast óbreyttur frá fyrra 
ári en þá fækkaði þeim töluvert. Við vinnslu lögaðila-
framtala fyrir álagningu voru hreinar tekjur í reit 0900 
hækkaðar um tæpa 5,2 milljarða en lækkanir á móti 
námu rúmum 148 milljónum. Reiknaður tekjuskattur 
af þessum mismun er rétt liðlega einn milljarður. Þá 
leiddu breytingar á öðrum skattstofnum til hækkunar 

gjalda um liðlega 358 milljónir. Yfirfæranlegt rekstrar-
tap í reit 0910 sætti einnig miklum breytingum bæði 
til hækkunar og lækkunar og nam nettólækkunin 
liðlega 10,3 milljörðum. Þá nema brúttóbreytingar, 
þ.e. bæði hækkanir og lækkanir, samtals tæpum 32,7 
milljörðum, þar af 12,1 vegna breytinga á tapi.

Fjöldi kæra var 5.401 sem er fjölgun um 1.055 og 
helgast af lengri kærufresti. Fjöldi afgreiddra kæra 
nam 3.992 sem er fækkun um 531 sem einnig helgast 
af lengdum kærufresti lögaðila sem náði tvo mánuði 
fram á árið 2017 í stað eins áður. Öllum kærum vegna 
gjaldársins 2016 lauk innan lögmætra tímamarka, 
sem eru tveir mánuðir frá lokum kærufrests og er það 
annað árið í röð sem sú er raunin. 

Innsendum erindum fækkaði nokkuð en þau urðu 
3.072. Afgreidd erindi voru hins vegar 3.870 á móti 
3.271 árið áður og fækkaði því óafgreiddum erind-
um í árslok verulega. Meðalafgreiðslutími erinda 

Tekjuskattur í atvinnurekstri

var 40,33 dagar á móti 50,06 árið áður. Af þessum 
erindum voru 2.845 (3.820 framtöl) vegna framtala 
í stað áætlana. Erindi þessi streyma inn allan ársins 
hring en kippur kemur í innstreymi þeirra í framhaldi 
af lokum kærufrests.

Alls komu 1.202 ný mál til eftiráskoðunar en lokið var 
við 1.055 slík á árinu. Gjaldahækkanir vegna þeirra 
námu kr. 361.907.805 hjá 420 aðilum.

Rafræn skil lögaðilaframtala

Af innsendum framtölum lögaðila var um 99% skilað 
rafrænt og er það svipað hlutfall og fyrri ár. 99% 
skattskyldra lögaðila í tekjuskatti skiluðu rafrænt en 
95% óskattskyldra. Um 75% lögaðilaframtala fengu 
sjálfkrafa álagningu við vélræna yfirferð og þurftu því 
almennt ekki að sæta frekari athugun.

Fjöldi tilkynntra breytinga samkv. 95. og 96. gr.
Einstaklingar hafin mál  813
      - Einstaklingar breytingar 666
Lögaðilar hafin mál 1.038
      - Lögaðilar breytingar 597
Breytingar í álagningu: 95. og 3. mgr. 96. gr. 1.263

Kærur; 99. gr. tsl. v/gjaldára  2015 2016
Fjöldi afgreiddra einstaklingskæra 532 0 532
      -  Þar af kæruframtöl  447 0 447
      -  Almennar kærur 85 0 85
Fjöldi afgreiddra lögaðilakæra 3.999 1.190 2.809
      -  Þar af lögaðilaframtöl 3.837 1.157 2.680
      -  Þar af kerfisafgreidd  1.214  0 1.214
      -  Almennar lögaðilakærur 162  33 129
Kærur; 99. gr. tsl. v/gjaldára 2015 og 2016 4.531  

Skipting allra kæra gjaldárið 2016
Fjöldi kæruframtala  5.044
Fjöldi almennra kæra  357
Þar af bráðabirgðakærur (lögaðilar)  59

Endurákvarðanir; 5. mgr. 96. gr. tsl.
Fjöldi skoðaðra mála lokið  1.055
Fjöldi úrskurðaðra mála  4201

Erindi; 2. mgr. 101. gr. tsl., 24. gr. ssl. o.fl.  Fjöldi framtala
Fjöldi óafgr. erinda 1.1.2016 1.139 1.314
Fjöldi óafgr. erinda 31.12.2016 341 448
Fjöldi innsendra erinda  3.072 4.141
Fjöldi afgreiddra erinda 3.870 5.007
Skipting afgreiddra erinda
      -  Ný framtöl 2.842 3.820
      -  Önnur erindi skv. 2. mgr. 101. gr. 345 493
      -  24. gr. ssl. 102 115
      -  Annað  578 579

 Fjöldi Meðaltími
Afgreiðslutími erinda
Afgreitt innan mánaðar 1.900 49,10%
Afgreitt innan 2 mánaða 3.163 81,73%
Afgreitt innan 3 mánaða 3.599 93,00%
Afgreitt innan 6 mánaða 3.836 99,12%
Afgreitt innan 8 mánaða 3.859 99,72%
Afgreitt innan 9 mánaða 3.864 99,84%
Afgreitt innan 12 mánaða 3.867 99,92%
Lengri en 12 mánuðir 3 0,08%
Afgreiðslutími erinda 3.870 40,33 dagar

1  Hér felst mismunurinn töluvert í skrifum vegna gjaldfærðra launa og verktakagreiðslna (launamiða vantar).

Í árslok voru 34.224 aðilar á virðisaukaskattsskrá en 
voru 33.449 í lok árs 2015 og hafði því fjölgað um 775. 
Lögaðilar eru um 69% skráðra en einstaklingar 31%. 
Fjöldi nýskráninga og endurskráninga virðisauka-
skattsnúmera sem framkvæmdar voru árið 2015 var 
5.142 en 3.653 afskráningar.

Fjöldi skráðra virðisaukaskattsskýrslna við álagningu 
var 154.536 en heildarfjöldi að viðbættum áætlunum 

var 159.012. Af þeim voru 109.620 jákvæðar skýrslur 
og áætlanir, 22.698 núllskýrslur og 26.694 neikvæðar 
skýrslur. Að auki voru 3.032 skýrslur skráðar frá aðilum 
sem voru með vikuleg bráðabirgðaskil í fiskvinnslu. 

Í lok árs höfðu 15.633 leiðréttingarskýrslur borist með 
skattframtölum 2016 þar sem farið var fram á endur-
ákvörðun virðisaukaskatts fyrir árið 2015. Þar af voru 
13.194 skýrslur afgreiddar á árinu, eða 84,4%, en til 

samanburðar var í ársbyrjun 2016 búið að afgreiða 
92,5% þeirra leiðréttingaskýrslna sem bárust með 
skattframtölum 2015.

Mikil fækkun var á fjölda áætlana milli ára, en áætl-
anir á árinu voru 9.741 á móti 13.098 á árinu 2015 og 
er það rúmlega 25% fækkun.

Virðisaukaskattur

Gjaldabreytingar sem leiddu af skoðun VSK-skýrslna og endurgreiðslubeiðna 

Tegund mála Breyting (lækkun)  Breyting (hækkun) Breyting (lækkun)  Breyting (hækkun)  Gjaldabreytingar
  á endurgr. VSK á útskatti á innskatti á álagi samtals

Samtímaeftirlit 0 151.766.256 514.561.555 18.389.305 684.717.116
Árseftirlit, erindi og kærur 0 80.827.076 176.582.028 5.154.736 262.563.840
Endurgr. til sveitarf./ ríkisstofnunar 35.535.013 0 0 0 35.535.013
Endurgr. til verktaka vegna íbúðarhúsnæðis 59.609.349 0 0 0 59.609.349
Endurgr. til einstaklinga vegna íbúðarhúsnæðis 174.414.646 0 0 0 174.414.646
Aðrar endurgreiðslur 30.757.558 0 0 0 30.757.558
Samtals gjaldabreytingar: 300.316.566 232.593.332 691.143.583 23.544.041 1.247.597.522

Í milljónum króna  
 Viðhald Nýbyggingar Alls
2015 1.024,5 293,1 1.317,6
2016 880,3 427,0 1.307,3

Fjöldi   
 Viðhald Nýbyggingar Alls
2015 7.987 1.514 9.501
2016 6.121 1.329 7.450

Endurgreiðslur til einstaklinga vegna íbúðarhúsnæðis árin 2015 og 2016

Fjárhæðir í krónum.

Álagning virðisaukaskatts
 2016 2015 %
Skattskyld velta 7% -19.607 -71.982 -72,8
Skattskyld velta 11% 892.671.361 679.295.730 31,4
Skattskyld velta 24,5% -322.220 -141.349 128,0
Skattskyld velta 24% 1.918.497.895 1.768.287.116 8,5
Skattskyld velta 25,5% -787.706 -1.519.237 -48,2
Skattskyld velta alls 2.810.039.723 2.445.850.278 14,9
Undanþegin velta 1.290.108.491 1.387.562.779 -7,0
Heildarvelta  4.100.148.214 3.833.413.057 7,0
Áætluð velta 11% 962.233 820.575 17,3
Áætluð velta 24% 8.863.751 15.422.668 -42,5
Áætluð velta alls 9.825.984 16.243.243 -39,5
Útskattur 7% -2.999 -8.314 -63,9
Útskattur 11% 112.556.069 81.761.278 37,7
Útskattur 24,5% -76.684 -34.221 124,1
Útskattur 24% 448.293.024 421.134.998 6,4
Útskattur 25,5% -185.745 -377.119 -50,7
  Þar af áætlaður útskattur 2.233.146 3.791.703 -41,1
  Þar af virðisaukaskattur af rafrænni þjónustu 839.557 188.601 345,1
Virðisaukaskattur af þjónustukaupum erlendis 1.657.706 2.631.554 -37,0
Útskattur alls 562.241.371 505.108.176 11,3
Fjárhæðir í þúsundum króna.

 2016 2015 %
Innskattur 486.560.105 452.905.814 7,4
Innskattur bráðabirgðaskil 5.470.167 6.730.716 -18,7
Innskattur alls 492.030.272 459.636.530 7,0
   
Álag 1.022.134 1.401.539 -27,1
Sérstakt gjald 25.985 31.805 -18,3
   
Álagning 70.211.099 45.471.646 54,4

Rafræn skil
 2016 2015
Heildarfjöldi í rafrænuum skilum 35.169 34.059
Heildarfjöldi virðisaukaskattsnúmera 35.201 34.466
Rafrænar skýrslur 145.990 135.212

Endurgreiðslur
 2016 2015 %
Húsbyggjendur 3.498.041.051 2.800.842.182 24,9%
Sveitarfélög stofnanir 5.591.971.673 5.492.934.764 1,8%
Endurgreiðslur til erlendra aðila 812.737.227 682.116.830 19,1%
Endurgreiðslur alls 9.902.749.951 8.975.893.776 10,3%
Fjárhæðir í krónum.

Staðgreiðsla

Hafin mál
 2016 2015
Afdregin staðgreiðsla 171 259
Endurgreidd staðgreiðsla 190 118
Undanþága fagfjárfestasjóða frá fjármagnstekjuskatti 37 33
Álag á staðgreiðslu 45 2
Annað 7  

Afgreidd mál
 2016 2015
Óafgreitt í lok fyrra árs 28 112
Afdregin staðgreiðsla 63 221
Endurgreidd staðgreiðsla 192 240
Undanþága fagfjárfestasjóða frá fjármagnstekjuskatti 36 33
Álag á staðgreiðslu 44 2
Annað 4 
Samtals afgreitt á árinu 339 496
Óafgreitt í lok árs 139 28

Rafrænn persónuafsláttur

Röng nýting á persónuafslætti - Samanburður milli áranna 2015 og 2016   
 
 2016 2015 Breyting milli ára 
Bil ofnýtingar á persónuafslætti Fjöldi Fjöldi Fjöldi Fjárhæð
1.000.000 og yfir 8 8 0 -3.653.391
500.000-999.999 175 170 5 7.304.666
400.000-499.999 196 198 -2 -1.018.742
300.000-399.999 483 495 -12 -3.599.428
200.000-299.999 1.304 891 413 99.729.424
101.804/103.840-199.999 3.318 2.451 867 131.816.671
50.902/51.920 - 101.803/103.839 5.263 4.139 1.124 91.381.973
Samtals 10.747 8.352 2.395 321.961.173

Hluti ofnýtingar er vegna skattþrepanna, þ.e. staðgreiðsla er ekki greidd í réttu þrepi.

Segja má að árið hafi mótast af nýjungum og áherslu-
breytingum í bland við hefðbundna starfsemi í 
skatteftirliti. Ráðist var í ný verkefni, eldri verkefni 
voru endurvakin auk þess sem blásið var til sóknar í 
vettvangseftirliti. 

Meðal nýjunga var skoðun á heimilisfesti einstaklinga, 
þá aðallega athafnamanna, sem eiga umtalsverðar 
eignir hér á landi, bæði fasteignir og fyrirtæki, en eru 
skráðir með lögheimili erlendis. Þeir sem hafa verið 
teknir til skoðunar eru nánast allir athafnamenn sem 
tengjast aflandsfélögum og hafa valið sér búsetu í 
löndum þar sem tekjur af aflandsfélögum í eigu þeirra 
leiða ekki til skattlagningar þeirra persónulega. Verk-
efnið er tímafrekt og um margt ólíkt hefðbundnum 
eftirlitsverkefnum. 

Farið var af stað með skoðun á notkun erlendra kredit-
korta hér á landi í þeim tilgangi að sjá hvort þau séu 
tengd við hugsanlega skattskylda aðila hér á landi. 

Vinna við hin svokölluðu keyptu aflandsgögn hófst á 
árinu og hefur gengið vel, en búið er að opna mál á 
yfir 250 aðila. Ljóst er hins vegar að ekki mun allur sá 
fjöldi hljóta endurákvörðun, m.a. vegna aldurs mála 
sem og að í mörgum tilvikum hefur viðkomandi fé-
lagi sem tengsl eru við verið slitið fyrir árið 2010 og 
því ekki unnt að koma við skattlagningu vegna fyrn-
ingarreglna. Þessi málaflokkur er kominn til að vera 

og með upplýsingaskiptum við erlend ríki, m.a. með 
það að markmiði að fá upplýsingar um bankagögn 
Íslendinga erlendis, þá fæst betri yfirsýn á fjárhagsleg 
umsvif aðila með tengsl við aflandsfélög.

Á árinu var sjónum beint að hugsanlegum lánveit-
ingum hlutafélaga og einkahlutafélaga til hluthafa 
slíkra félaga sem óheimil eru samkvæmt lögum um 
þessi rekstrarform. Hinar óheimilu lánveitingar ber að 
skattleggja sem laun, eftir atvikum gjöf, hjá hluthafa 
eða stjórnarmönnum. Í ljós kom að töluvert var um að 
undir eignaliðnum viðskiptakröfur hjá slíkum félögum 
væri að finna kröfur á hluthafa og í sumum tilvikum 
var um verulegar fjárhæðir að ræða. 

Lokið var við að endurákvarða í tveimur málum þar 
sem reyndi á skattasniðgöngusjónarmið er varðar 
kaup hlutafélaga og einkahlutafélaga á íbúðarhús-
næði til afnota fyrir hluthafa og fjölskyldu hans. Beðið 
er niðurstöðu yfirskattanefndar og mun úrvinnsla á 
annað hundrað slíkra mála taka mið af niðurstöðu 
nefndarinnar.

Af öðrum málaflokkum má nefna skoðun á heimagist-
ingu, erlendum innborgunum, óheimilum úttektum 
og virðisaukaskatt af erlendri aðkeyptri þjónustu.

Heimagisting og umsvif hennar voru áberandi á árinu. 
Í mörg horn er að líta þegar kemur að heimagistingu 
og erfitt að alhæfa mikið um starfsemina, en tekjur 

af henni skila sér með mjög mismunandi hætti. Afar 

fátítt er að engar tekjur séu taldar fram vegna þessarar 

útleigu, að minnsta kosti hafa aðgerðir á sl. misserum 

ekki leitt það í ljós. Vinna við þennan málaflokk heldur 

áfram og er hann að fá meira og meira vægi í skatt-

eftirliti. 

Á árinu voru stigin fyrstu skref til að taka í notkun 

nýjan hugbúnað til að þróa skatteftirlit. Enn fremur 

hófst vinna við gerð mælikvarða um árangur í skatt-

framkvæmd. 

Samtímaeftirlit

Vettvangseftirlit var stóreflt á árinu og fjöldi heim-

sókna í fyrirtæki margfaldaðist. Vettvangseftirlit gerir 

engar gjaldabreytingar en tryggir með aðgerðum sín-

um að skattskil verði leiðrétt til framtíðar, sé þess þörf 

að mati teymisins, sem leiðir til að hærri skattgreiðslur 

munu skila sér í framtíðinni. Hér eru vinnubrögð gjör-

ólík hefðbundnu eftirá eftirliti sem felst í bréflegum 

samskiptum við gjaldendur. Vettvangseftirlit byggist á 

heimsóknum í fyrirtæki þar sem er í raun tekin mynd 

af ástandi fyrirtækis. Þegar upp koma athugunarverð 

atriði þá eru gefin leiðbeinandi tilmæli um úrbætur 

en fyrirtæki geta átt á hættu að rekstur þeirra verði 

stöðvaður séu úrbætur ekki gerðar. 

Skatteftirlit

Gjaldabreytingar eftirlitsmála (nettó) 2016 2015
Opinber gjöld 1.894 2.433
Virðisaukaskattur og álag 858 2.717
Tryggingagjald og álag á staðgreiðslu 83 69
Fjárhæð gjaldabreytinga alls 2.835 5.219
Lækkun á yfirfæranlegu tapi 10 1.004

Meðalfjárhæðir og hlutfall gjaldabreytinga 
Fjárhæð gjaldabr. á hvert lokið mál með gjaldabr. 13,3 23,8
Fjárhæð gjaldabreytinga á hvert lokið mál 3,6 6,0
Fjöldi mála lokið á árinu alls 998 856
Þar af fjöldi málaloka með gjaldabreytingu 213 219
Hlutfall gjaldabreytinga af loknum málum 21% 25%

Samtímaeftirlit  2016 2015
Mál frá fyrra ári 0 7
Fjöldi fyrirtækja heimsótt 3442 1495
Málum lokið á árinu 3442 1490
Málum lokið m. breytingum / send áfram 1090 429
1 tilmæli 309 70
2 tilmæli 84 27
Lokun starfsstöðvar 22 13
Fjöldi heimsókna 3442 1435
Fjöldi kennitalna 8969 3569
Lokið án athugasemda 68,3% 65,3%

Hefðbundið skatteftirlit
Mál frá fyrra ári 594 345
Ný mál á árinu 767 1.105
Mál í vinnslu á árinu 1.361 1.450
Málum lokið á árinu 998 856
Þar af mál með gjaldabreytingu 213 219

Fjárhæðir í milljónum kr. 

Ráðstöfun séreignarsparnaðar 

Í lok árs 2016 hafði verið lokið við ráðstöfun 
29.075.534.040 kr. inn á lán eða í útgreiðslu vegna 
öflunar íbúðarhúsnæðis til eigin nota. Þar af var lokið 
við ráðstöfun 13.837.914.392 kr. á árinu 2016. Að 
meðaltali var ráðstafað inn á lán fyrir u.þ.b. 25.000 
einstaklinga á mánuði en á árinu var samþykkt út-
greiðsla hjá rúmlega 2.000 einstaklingum. 

Heildarfjárhæð útgreiðslu á árinu 2016 var 
867.478.700 kr. og heildarfjárhæð ráðstöfunar inn á 
lán því 12.970.435.692 kr. 

Afgreiðsla á Laugavegi 166 

Á árinu komu tæplega 52.700 viðskiptavinir í stærstu 
afgreiðslu embættisins. Þetta eru um 13.000 færri 
heimsóknir en árið á undan og hefur þar mest áhrif 
að útgáfu skattkorta var hætt í ársbyrjun en þess í 
stað veittu þjónustufulltrúar aðstoð vegna rafræns 
persónuafsláttar.

 
Skráning félaga

Í árslok voru ríflega 71.000 fyrirtæki og félög skráð 
í fyrirtækjaskrá. Þar af voru 36.166 einkahlutafélög, 
tæplega 4.800 sameignar- og samlagsfélög, tæplega 
14.900 félagasamtök og yfir 10.600 húsfélög. Auk 
þess eru tæplega 17.300 einstaklingar í skránni sem 
eru með rekstur í eigin nafni og ríflega 6.300 aðilar 
eru á svokallaðri utangarðsskrá, aðallega erlend fé-
lög sem eru með einhver bankaviðskipti hér á landi. 

Á árinu voru 3.650 nýir aðilar skráðir í fyrirtækja-
skrá, þar af tæplega 2.700 einkahlutafélög. Um 1.100 
félög voru afskráð m.a. vegna slita félaga, gjaldþrota 
og sameiningar við önnur félög. Alls bárust ríflega 
10.800 tilkynningar um breytingar á skráningarskyld-
um atriðum hjá félögum í atvinnurekstri og er það 
um 20% aukning frá fyrra ári. Er þetta mesti fjöldi 
tilkynninga af þessu tagi sem skránni hefur nokkru 

sinni borist á einu ári. 243 tilkynningar um samruna 
og skiptingar bárust á árinu og voru samtals 255 fé-
lög afskráð í tengslum við samruna við önnur félög.

Á síðustu misserum hefur orðið mikil aukning í fjölda 
tilkynninga um breytingar á skráningu félagasam-
taka og annarra aðila sem ekki stunda atvinnurekstur. 
Stafar það ekki síst af því að fjármálastofnanir hafa 
hert eftirlit með notkun bankareikninga og því meiri 
þörf fyrir að upplýsingar um stjórnir og prókúruhafa 
slíkra félaga séu uppfærðar reglulega. Ætla má að 
allmikill fjöldi félagasamtaka á skrá sé ekki lengur 
með neina starfsemi og væri æskilegt að grisja skrána 
kerfisbundið að þessu leyti. 

Á árinu var unnið að tillögum til breytinga á lögum í 
félagarétti í samvinnu við atvinnuvega- og nýsköpunar-
ráðuneytið. Er þar einkum um að ræða breytingar til 
einföldunar og samræmingar einstakra lagabálka í því 
skyni að gera regluverkið skýrara.

Löggilding skilanefnda

Þegar félagi er slitið með þeim hætti að kjörin er 
skilanefnd ber henni að óska eftir löggildingu til 
starfans hjá hlutafélagaskrá. Að uppfylltum öllum 
formskilyrðum er skilanefndin löggilt og voru 30 slíkar 
löggiltar á árinu.

Ákvarðanir fyrirtækjaskrár

Á hverju ári koma upp mál er tengjast deilum í félög-
um, andmælum við skráningu firmaheita eða synjun á 
skráningu og þarf þá að skrifa formlegar ákvarðanir. 
Um 20 slíkum málum var lokið á árinu. Flest þeirra 
voru í tengslum við deilur milli aðila, oftast þar sem 
deilt er um rétt til firmaheitis en einnig er algengt að 
ágreiningur sé um lögmæti ákvarðana sem teknar 
eru á hluthafafundi/stjórnarfundi. Þessi málafjöldi er 
sambærilegur við árið á undan. Gagnaöflun í málum 
sem þessum tekur almennt um 3-4 mánuði og þá fyrst 
er mál tilbúið til ákvörðunar. Seinni hluta ársins komu 
óvenju mörg deilumál upp sem óskað er ákvörðunar 
um og er hætt við að nokkur dráttur geti orðið á af-
greiðslu þeirra.

Í nokkrum tilvikum á hverju ári eru ákvarðanir 
fyrirtækjaskrár kærðar til atvinnuvega- og nýsköp-
unarráðuneytisins. Skránni er þá gefinn kostur á að 
koma að umsögn sinni um kæruna en fram að þessu 
má heita að nánast allar ákvarðanir fyrirtækjaskrár 
hafi verið staðfestar af ráðuneytinu.

Fyrirtækjaskrá

Undanþága frá innköllun vegna  
lækkunar hlutafjár

Hlutafélög og einkahlutafélög sækja um undanþágu 
frá innköllunarskyldu vegna lækkunar á hlutafé til 
fyrirtækjaskrár og eru tilkynning um lækkun ásamt 
beiðni um undanþágu frá innköllunarskyldu sendar 
samtímis. Sérfræðingur í reikningsskilum metur hvort 
fullnægjandi forsendur séu fyrir veitingu undanþágu 
og ef svo reynist vera er hlutafjárlækkunin skráð. Á 
árinu bárust alls 140 beiðnir um undanþágu sem er 
sami fjöldi og árið á undan.

Skil ársreikninga 

Alls 35.779 félögum bar að skila ársreikningi til árs-
reikningaskrár á árinu vegna rekstrarársins 2015. 
Samkvæmt lögum ber að skila ársreikningi innan 
eins mánaðar frá aðalfundi en þó ekki síðar en fyrir 
lok ágústmánaðar næsta ár eftir lokun reikningsárs. 
Í lok ágúst var einungis búið að skila tæplega þriðj-
ungi reikninga en í árslok voru skilin komin í tæplega 
86%. Þá hafa skil á rafrænu formi aukist og er nú 
svo komið að um 95% reikninga er skilað með raf-
rænum hætti.

Árið 2016 bárust 30.400 ársreikningar rafrænt. 
Heildarfjöldi ársreikninga, rafrænna og á pappír, sem 
skilað var á árinu var 32.695.

 
Sektir vegna vanskila

Á árinu voru sendar út sektarákvarðanir til 1.188 fé-
laga vegna vanskila á ársreikningum 2014. Af þeim 
voru 26 afturkallaðar og 161 lækkuð. Árið 2016 voru 
send út áskorunarbréf um skil á ársreikningi 2015 til 
7.795 félaga og síðan 4.896 sektarboðunarbréf vegna 
vanskila á ársreikningi 2015.

Veiting heimilda

Ársreikningaskrá bárust 13 umsóknir um heimild 
til að færa bókhald og semja ársreikninga í öðrum 
gjaldmiðli en íslenskri krónu. Árið 2016 var síðasta 

árið sem unnt var að óska heimildar ársreikningaskrár 
til að skila samandregnum ársreikningi vegna sam-
keppnisástæðna en engin slík umsókn barst. 

Endurskoðun laga

Vinnu við endurskoðun laga um ársreikninga sem 
staðið hafði um nokkurn tíma lauk með lögfestingu 
talsvert viðamikilla breytinga á lögunum vorið 2016. 
Var þar um að ræða innleiðingu Evróputilskipunar 
auk þess sem áhersla var lögð á einföldun laganna og 
aukinn skýrleika þeirra sem og að minnka stjórnsýslu-
byrði hjá minnstu félögunum. Þá var viðurlagakafla 
laganna breytt til samræmis við það sem gerist í ná-
grannalöndunum. 

Eftirlit með beitingu alþjóðlegra  
reikningsskilastaðla

Ársreikningaskrá annast eftirlit með reikningsskilum 
félaga sem beita alþjóðlegum reikningsskilastöðlum, 
IFRS, í samræmi við VIII. kafla laga um ársreikninga 
og evrópskar reglur þar að lútandi. Félögum sem eru 
með verðbréf sín skráð á skipulögðum verðbréfa-
markaði á Evrópska efnahagssvæðinu og félögum 
sem falla undir lög um vátryggingastarfsemi ber 
skylda til að beita stöðlunum við samningu reiknings-
skila sinna. Einnig geta önnur félög sem falla undir 
ákvæði laga um ársreikninga beitt stöðlunum við 
gerð reikningsskila sinna að því tilskildu að þau hafi 

tilkynnt ársreikningaskrá um þá ætlun sína í samræmi 
við ákvæði laganna.

Töluverð fjölgun hefur orðið á þeim félögum sem 
beita alþjóðlegum reikningsskilastöðlum en árið 
2016 voru þau 98 sem er fjölgun um 22. Ástæðu þess 
að stjórnendur svo margra félaga hafa kosið að taka 
upp staðlana má meðal annars rekja til breytinga á 
lögum um ársreikninga sem samþykktar voru vorið 
2016.

Ef frávik frá viðeigandi regluverki koma í ljós við 
eftirlit getur ársreikningaskrá gripið til eftirfarandi 
aðgerða í samræmi við alvarleika frávika:

I  Krafa um að félag endurgeri reikningsskil sín.
II  Krafa um að félag birti opinberlega 

viðbótarupplýsingar vegna fráviks.
III  Krafa um að félag breyti reikningsskilum  

sínum í framtíðinni.
IV  Ábending um þau atriði sem ábótavant  

er við reikningsskil félags.

Við mat á því til hvaða aðgerða er gripið er ávallt 
litið til mikilvægis auk annarra atriða eftir atvikum. 
Árið 2016 voru reikningsskil sjö félaga tekin til skoð-
unar en ekki var lokið við skoðun tveggja félaga fyrr 
en í ársbyrjun 2017. Við eftirlit ársins kom upp eitt 
alvarlegt frávik frá stöðlunum sem leiddi til þess að 
stjórnendur viðkomandi félags þurftu að birta við-
bótarupplýsingar opinberlega á vef RSK.

Ársreikningaskrá

Ýmis gjöld og skattar

Bifreiðagjald
 2016 2015
Heildarálagning bifreiðagjalds 6.997 6.747
Skattbreytingar -200 -196
Staða eftir skattbreytingar 6.797 6.551
     
Úrvinnslugjald á bifreiðar    
Heildarálagning úrvinnslugjalds 171,3 163,2
Skattbreytingar -0,6 -0,6
Staða eftir skattbreytingar 170,7 162,6

Kílómetragjald
Álagning 962 853
Áætlanir 591 522
Sektir 0 0,2
Samtals 1.553 1.375
Skattbreytingar -568 -595
Staða eftir skattbreytingar 985 780

Olíugjald
 2016 2015
Álagning 9.225 8.329
Endurgreiðslur 0 -16,5
Sektir vegna brota 0 0
Samtals 9.225 8.313
     
Gjaldskyld olía, milljónir lítra 121,1 147,1
Gjaldfrjáls olía, milljónir lítra 118,2 110,9
Samtals 239,3 258,0

Áfengisgjald
Innlend framleiðsla 5.862 5.005
Innflutningur 10.218 8.550
Samtals 16.080 13.555

Fjárhæðir í milljónum kr.

Úrvinnslugjald

Úrvinnslugjald vegna spilliefna var lagt á fimm 
gjaldendur vegna ársins 2016, alls 13,6 m.kr. Til 
samanburðar var álagning ársins 2015 10,6 m.kr. 

Úrvinnslugjald umbúða var lagt á 11 gjaldendur og 
nam álagningin 71,2 m.kr. en var 79 m.kr. vegna 
ársins 2015.

Gistináttaskattur

Gjaldendur á grunnskrá vegna ársins 2016 voru 1.937. 
Álagning gistináttaskatts fyrir árið 2016 nam 430,1 
m.kr. en var 321,1 m.kr. fyrir árið 2015.

Skattur á sölu á raforku og heitu vatni

Álagning skatts af sölu á rafmagni var 8,3 m.kr. og 
skattur af sölu á heitu vatni var 359,2 m.kr. 64 skatt-
skyldir aðilar voru á skrá. Árið 2015 nam skattur á 
rafmagn 2.112 m.kr. og skattur á heitt vatn 344 m.kr.

Alþjóðamál

Samnorrænir vinnuhópar

NAIS hópurinn, Nordiska Arbetsgruppen mot Interna-
tionellt Skatteundandragende, á að vinna að því að 
bæta samskipti bærra stjórnvalda á Norðurlöndunum 
og bærra stjórnvalda í þeim löndum sem gert hafa 
upplýsingaskiptasamninga við Norðurlöndin. Þá hefur 
hópurinn skipst á upplýsingum um hvernig til hefur 
tekist að afla upplýsinga frá ríkjum með gilda tvískött-
unar- eða upplýsingaskiptasamninga. Í tengslum við 
vinnu hópsins var haldin ráðstefna í Danmörku um 
aflandsríki og skattundanskot og átti ríkisskattstjóri 
tvo fulltrúa á þeirri ráðstefnu. Gerð var tilraun með að 
halda fundi með fjarfundabúnaði og gafst það ágæt-
lega þegar miðlun upplýsinga er aðalatriðið. 

Ísland tekur þátt í Nordisk Agenda, samstarfi Norður-
landanna á sviði skattamála. Á þeim vettvangi starfa 
fjölmargir samnorrænir vinnuhópar og sér Nordisk 
Agenda sekretariat og styregruppen um undirbúning 
og skipulagningu starfsins í þeim hópum ásamt því 
að skipuleggja árlega fundi ríkisskattstjóra á Norður-
löndunum.

RSK hefur verið í samstarfi við önnur Norðurlönd um 
að undirbúa tímanleg upplýsingaskipti milli landanna 
svo hægt sé að nota upplýsingar frá öðrum löndum 
til áritunar á framtöl. Ísland áritaði upplýsingar frá 
öðrum Norðurlöndum á skattframtöl í ár og sendi 
jafnframt upplýsingar til áritunar til hinna Norður-
landanna.

eID og eIDAS

Ríkisskattstjóri á fulltrúa í norrænum samstarfshópi 
sem vinnur að nýtingu rafrænna skilríkja til auðkenn-
ingar á milli Norðurlandanna og sat hann einn fund 
hópsins á árinu.

Norræna skattrannsóknarráðið

Norræna skattrannsóknarráðið hélt árlega ráðstefnu 
sína á Íslandi að þessu sinni í maí og var aðalefni hennar 
BEPS verkefni OECD. Fulltrúi ríkisskattstjóra flutti erindi 
á ráðstefnunni og tók þátt í pallborðsumræðum.

Starfshópur um FATCA og CRS

Verkefni hópsins er að skiptast á upplýsingum um inn-
leiðingu á FATCA samningum og samræmdum staðli 
um upplýsingagjöf og áreiðanleikakannanir vegna 
upplýsingaskipta á fjárhagsreikningum, Common Re-
porting Standard, CRS. Hópurinn hittist fimm sinnum 
árið 2016, þar af einu sinni í Reykjavík. Ráðgert er að 
starfi hópsins ljúki á árinu 2017 enda á innleiðingu 
CRS þá að vera lokið.

Nordisk e-Tax 

Ríkisskattstjóri hefur frá árinu 2005 í samstarfi við 
skattyfirvöld í Danmörku, Finnlandi, Noregi og Sví-
þjóð haldið úti norræna skattavefnum Nordisk e-Tax, 
nordisketax.net. Á vefnum er að finna almennar skýr-

ingar á skattalegri meðferð launa og fjármagnstekna 
í löndunum fimm, en auk þess halda skattyfirvöld á 
Grænlandi, Færeyjum og Álandseyjum úti einni síðu 
hvert. Boðið er upp á að velja textann á tungumálum 
landanna fimm sem að vefnum standa, auk ensku. 
Einnig eru í boði stöðluð svör við algengum spurn-
ingum og er sá hluti ágætlega nýttur.

Löndin skipta formennsku vefsins á milli sín, eitt ár í 
senn. Ísland tók við formennskunni í september 2016 
og lýkur henni í september 2017 þegar Svíþjóð tekur 
við keflinu. Vinnuhópurinn hittist þrisvar árið 2016 og 
eru fundirnir yfirleitt haldnir í því landi sem hefur for-
mennsku á hverju tímabili.

OECD

Á vettvangi OECD var áfram fylgst með starfi vinnu-
hóps 1 sem fjallar um tvísköttunarsamningsfyrirmynd 
OECD, breytingar á henni og meðfylgjandi greinar-
gerð. Þá var einnig fylgst með starfi vinnuhóps 10 
sem fjallar um upplýsingaskipti á grundvelli tvískött-
unar- eða upplýsingaskiptasamninga. Þrír fundir voru 
sóttir vegna þessarar vinnu á árinu. Þá átti ríkisskatt-
stjóri fulltrúa á námskeiðum sem haldin voru á vegum 
OECD um fyrirhugaða úttekt á upplýsingaskiptum 
en ráðgert er að framkvæmd íslenskra skattyfirvalda 
verði skoðuð á árinu 2020.

OECD kallaði til sérstaks fundar um Panamaskjölin 
svokölluðu í apríl 2016. Í kjölfarið var settur á fót 

vinnuhópur OECD-ríkja um gagnalekann og við-
brögð skattyfirvalda við honum. Ríkisskattstjóri á sæti 
í hópnum og sótti tvo fundi tengda þessu.

Smart Government

Á árinu tók ríkisskattstjóri þátt í norrænu verkefni sem 
kallast „Smart Government“ og miðar að því að létta 
stjórnsýslubyrðar minni fyrirtækja. Sviðsstjóri skráa sviðs 
sótti nokkra fundi í vinnuhópi í Brussel vegna samteng-
ingar fyrirtækjaskráa Evrópu. 

Fyrirtækjaskrár Norðurlanda

Sviðsstjóri skráasviðs sótti árlegan fund forráðamanna 
norrænu fyrirtækjaskránna sem haldinn var í Sunds-
vall í Svíþjóð. Tveir lögfræðingar fyrirtækjaskrár sóttu 
árlegan fund lögfræðinga í fyrirtækjaskrám Norður-
landanna sem var haldinn í Sundsvall.

Norrænn embættismannafundur

Á árlegum norrænum embættismannafundi sem hald-
inn var í Kaupmannahöfn í ágúst voru ýmis túlkunar- og 
framkvæmdaatriði rædd í tengslum við norræna tví-
sköttunarsamninginn. Þá voru helstu lagabreytingar 
kynntar ásamt því að farið var yfir stöðu viðræðna um 
gerð nýrra tvísköttunarsamninga. Ríkisskattstjóri átti 
einn fulltrúa á þessum fundi.

IOTA

Ríkisskattstjóri sendi ekki fulltrúa að þessu sinni á aðal-
fund IOTA,The Intra-European Organisation of Tax 
Administrations, sem haldinn var í Búkarest. 

Ríkisskattstjórar Norðurlandanna

Að venju fóru ríkisskattstjóri og vararíkisskattstjóri á ár-
legan fund ríkisskattstjóra Norðurlandanna sem að þessu 
sinni var haldinn í Danmörku dagana 29.– 31.ágúst. 

Gerð tvísköttunarsamninga

Ríkisskattstjóri á fulltrúa í nefnd um gerð tvísköttunar-
samninga. Nefndin fundaði tvisvar á árinu. Annars 
vegar með fulltrúum frá Liechtenstein og hins vegar 
var haldinn undirbúningsfundur með fulltrúum frá 
Japan. Á árinu var lokið við gerð tvísköttunarsamnings 
við Liechtenstein. Þá var ákveðið að hefja formlegar 
viðræður við Japan árið 2017.

Upplýsingaskipti

Áfram var mikil aukning í upplýsingaskiptum ýmiss 
konar en ríkisskattstjóri tók á móti 61 upplýsinga-
beiðni frá erlendum skattyfirvöldum. Ríkisskattstjóri 
sendi erlendum yfirvöldum 66 beiðnir um frekari 
upplýsingar. Reglulegar upplýsingar voru sendar til 
35 ríkja og bárust frá 12 ríkjum. 

Heimsókn frá Kína

Í lok október tók ríkisskattstjóri á móti sex starfs-
mönnum kínverskra skattyfirvalda ásamt túlki þeirra. 
Á fundinum voru helstu atriði í íslenskri skattalög-
gjöf kynnt, lög um skattframkvæmd og skattheimtu 
ásamt því að farið var yfir skipulag skattyfirvalda á 
Íslandi. Kynnt voru helstu skatthlutföll, skattskylda 
og bætur sem greiddar eru til skattaðila. Gerð var 
grein fyrir þeim muni sem er á skattaðild hérlendis 
og erlendis. Ítarlega var farið yfir það tækniumhverfi 
sem ríkisskattstjóri og fleiri skattyfirvöld starfa í og 
þá stefnu embættisins að auka hlut rafrænnar stjórn-
sýslu. Jafnframt var gerð grein fyrir framkvæmd 
Leiðréttingarinnar. Gestirnir báru einnig upp fjöl-
margar spurningar um atriði sem ekki var sérstaklega 
fjallað um í kynningunni. Þá lýstu þeir yfir hrifningu 
af árangri ríkisskattstjóra með rafræn framtalsskil og 
pappírsleysið þeim samfara. Að lokum gerðu gestirnir 
stuttlega grein fyrir skattkerfi sínu.

Heimsókn frá Færeyjum

12. apríl 2016 tók ríkisskattstjóri á móti hópi 
Færeyinga sem var hér staddur til að kynna sér skatt-
framkvæmd á Íslandi með sérstaka áherslu á rafrænar 
lausnir. Á fundinum var farið yfir uppbyggingu skatt-
kerfisins á Íslandi sem og kynningu á skattyfirvöldum 
hér á landi. Sameiningu RSK og skattstjóra árið 2010 

voru gerð sérstök skil en auk þess voru kynnt helstu 
þróunarverkefni sem ríkisskattstjóri er og hefur verið 
að vinna að.

Fjöldi innsendra erinda  2016 2015
Takmörkuð skattskylda – RSK 5.42 undanþága 432 350
Takmörkuð skattskylda – RSK 5.43 endurgr. 103 93
Undanþágur frá greiðslu skatta -RSK 5.49 233 
Undanþ. frá takmarkaðri skattskyldu af vöxtum 21 
Vottorð 1.793 1.700
Fríkort 0 138
Barnabótaupplýsingar 678 459
Annað 58 33
Samtals móttekin mál 3.318 2.773

Fjöldi afgreiddra erinda   
Óafgreitt í lok fyrra árs 103 443
Takmörkuð skattskylda – RSK 5.42 undanþága 460 402
Takmörkuð skattskylda – RSK 5.43 endurgr. 102 129
Undanþágur frá greiðslu skatta -RSK 5.49 221 
Undanþ. frá takmarkaðri skattskyldu af vöxtum 23 
Vottorð 1.793 1.951
Fríkort 4 149
Barnabótaupplýsingar 647 474
Annað 0 8
Samtals afgreitt á árinu 3.250 3.113
Óafgreitt í lok árs 171 103

Upplýsingagjöf

Fræðsla og fundir

Á árinu voru haldnir 29 fræðslufundir fyrir starfs-
menn, flestir á Laugavegi 166 og í fjarfundi. Um 
kennslu sáu bæði starfsmenn embættisins og utan-
aðkomandi leiðbeinendur. Sem dæmi um efni sem 
fjallað var um má nefna: Umfjöllun um málsmeð-
ferðarreglur bæði í virðisaukaskatti og tekjuskatti, 
lagabreytingar 2015 og 2016, reiknað endurgjald og 
skattmat, breytingar á skattframtali milli ára, ferða-
þjónustu, milliverðlagningu, fasta starfsstöð, úttektir 
eigenda úr félögum, yfirferð á úrskurðum yfirskatta-
nefndar og ýmislegt fleira. 

Auk fræðslufunda sem að framan er getið var haldið 
námskeið um samskipti á vinnustað og við viðskipta-
vini, um tímastjórnun og verklag og um opinbera 
stjórnsýslu. Þá voru haldnar kynningar á vegum starfs-
manna Útlendingastofnunar og Vinnumálastofnunar 
um reglur og málsmeðferð vegna útgáfu atvinnu-
leyfa. 

Haldnar voru málstofur/samráðsfundir um handreikn-
ing, ívilnanir og ferðaþjónustu en í öllum tilvikum 
komu þar saman starfsmenn sem fást við þennan 
hluta skattframkvæmdarinnar og samræmdu vinnu 
sína. Þá voru haldnir sjö fræðslufundir fyrir nýja 
starfsmenn þar sem farið var yfir ýmislegt tengt skatt-
framkvæmdinni. 

Nokkrir fræðslu- og kynningarfundir um skattamál 
voru haldnir fyrir hópa utan skattkerfisins. Þar á meðal 
voru Félag viðurkenndra bókara, Félag bókhalds-
stofa, Samtök aðila í ferðaþjónustu, ökuleyfishafar 
og leigubifreiðastjórar og starfsmenn í atvinnuvega- 
og nýsköpunarráðuneyti. Þá var haldið eitt námskeið 
fyrir þá sem voru að hefja rekstur. 

Örfyrirlestrar

Líkt og fyrri ár var boðið upp á stutta fyrirlestra 
fyrir starfsmenn um málefni sem ekki eru beintengd 
starfi þeirra. Má sem dæmi nefna að Stefán Eiríks-
son sagði frá starfi velferðarsviðs Reykjavíkurborgar, 
Björg Thorarensen ræddi valdsvið forseta Íslands, 
Pétur H. Ármannsson um sögu fjölmargra bygginga 
og íbúðahverfa Reykjavíkur, Sigrún Þ. Geirsdóttir um 
Ermarsundið, Hreinn Haraldsson um næstu vegafram-
kvæmdir í nágrenni Reykjavíkur og Guðrún Kvaran 
velti fyrir sér spurningunni um hvort íslenskt mál væri 
í hættu. Í desember flutti Tómas Tómasson starfs-
mönnum svo jólahugvekju.

Framtalsleiðbeiningar

Í upphafi ársins voru útbúnar framtalsleiðbeiningar 
fyrir einstaklinga vegna skattframtals. Voru þær til-
búnar í febrúar og prentaðar í 2.000 eintökum en 
jafnframt birtar á vefsíðu embættisins. 

Skattmat og reiknað endurgjald

Unnið var að gerð skattmats 2017 og viðmiðunar-
reglna um reiknað endurgjald á tekjuárinu 2017. 
Hvort tveggja var tilbúið í desember og birt í Stjórnar-
tíðindum 30. desember 2016 að fenginni staðfestingu 
fjármálaráðherra.

Verklagsreglur

Haldið var áfram vinnu við verklagsreglur og voru verk-
lagsreglur um ívilnanir endurskoðaðar. Samhliða voru 
haldnir fundir með öllum þeim starfsmönnum sem starfa 
við þetta verkefni. 

Unnið var áfram að efni í Fróða, rafrænan upplýsinga-
brunn embættisins. Allar verklagsreglur og verkferlar eru 
birtir rafrænt þar. Einnig var unnið að gerð myndbanda 
um afmarkaða þætti í skattframkvæmdinni og eru þau 
einnig birt í Fróða.

Verkferlar

Á öðrum ársfjórðungi var hafist handa við að skrá 
alla verkferla embættisins með það að markmiði að 
vista þá miðlægt og birta með einföldum og aðgengi-
legum hætti. Verkið er viðurhlutameira en búist var 
við í byrjun og mun ekki ljúka að fullu fyrr en seinni-
hluta árs 2017.

Önnur upplýsingagjöf

Starfsmenn svara ávallt fjölmörgum fyrirspurnum, hvort 
heldur í gegnum tölvupóst eða síma. Svör við slíkum 
fyrirspurnum voru í nokkrum tilvikum birt á ytri vef emb-
ættisins sem ákvarðandi bréf og á innri vef embættisins 
sem almenn bréf. 

Mál frá skattrannsóknarstjóra ríkisins

Þegar aðgerðir skattrannsóknarstjóra ríkisins gefa 
tilefni til endurákvörðunar á sköttum annast ríkis-
skattstjóri endurákvörðunina. Í byrjun árs biðu 32 mál 
frá skattrannsóknarstjóra afgreiðslu, 33 mál bárust á 
árinu og úrskurðað var í 42 málum. Farið var fram á 
endurupptöku tveggja mála og var lokið við annað 
þeirra. Í lok árs biðu 23 mál af þessum toga afgreiðslu.

Umsagnir í kærumálum  
fyrir yfirskattanefnd

Samkvæmt lögum um yfirskattanefnd ber ríkis-
skattstjóra að koma fram fyrir hönd gjaldkrefjenda 
gagnvart yfirskattanefnd. Ríkisskattstjóri færir fram 
rökstuðning og aflar nauðsynlegra gagna í kærðum 
málum. Í upphafi árs biðu 24 kærumál rökstuðnings 
ríkisskattstjóra, 179 mál bárust frá yfirskattanefnd á 
árinu og voru 200 umsagnir afgreiddar. Í árslok biðu 
því 3 mál afgreiðslu. Send voru 8 tafabréf vegna seink-
unar á umsögnum til yfirskattanefndar.

Umsagnir til ríkislögmanns

Ríkisskattstjóri veitti ríkislögmanni umsagnir vegna 
18 dómsmála sem ýmist voru rekin fyrir héraðsdómi 
eða Hæstarétti.

Umsagnir til nefndasviðs Alþingis

Á árinu 2016 veitti ríkisskattstjóri nefndasviði Alþingis 
umsagnir vegna 12 þingmála sem lögð höfðu verið fram.

Umsagnir til ráðuneyta

Á árinu bárust 19 beiðnir um umsagnir frá ráðuneytum 
og 15 umsagnir voru afgreiddar.

Bindandi álit

Gefin voru út 11 bindandi álit á árinu og tveimur var 
vísað frá.

Tafabréf

Í þeim tilvikum þegar ekki tekst að ljúka vinnslu á 
kærum og erindum innan tímafresta tilkynnir ríkis-
skattstjóri málsaðilum um tafir á afgreiðslu mála, sbr. 
3. mgr. 9. gr. stjórnsýslulaga nr. 37/1993. Á árinu voru 
send út 60 slík bréf.

Undanþágur frá staðgreiðslu  
fjármagnstekjuskatts 

Gefnar voru út 24 undanþágur frá staðgreiðslu fjár-
magnstekjuskatts, sbr. 3. mgr. 2. gr. laga nr. 94/1996, 
um staðgreiðslu skatts á fjármagnstekjur.

Kaupréttaráætlanir

Ein kaupréttaráætlun var staðfest á árinu 2016. 

Útgáfa TS númera

Tvær heimildir voru veittar til tekjufærslu skv. sölu-
yfirlitum sbr. 2. mgr. 21. gr. laga nr. 50/1988, um 
virðisaukaskatt, og 1. mgr. 10. gr. reglugerðar nr. 
50/1993, sbr. 8. og 17. gr. laga nr. 145/1994, um bókhald. 

Umsagnir

Vefir

 2016  2015
Heimsóknir á vefi RSK  
Heildarheimsóknir á vefi RSK 4.204.317 3.842.552
pr. mánuð 350.360 320.213
Breyting milli ára 9,41% -0,36%
  
Þar af með snjalltæki 653.244 473.594
pr. mánuð 54.437 39.466
Breyting milli ára 37,93% 44,61% 
Hlutfall af heimsóknum 15,54% 12,32%

Heimsóknir á Nordisk eTax  
Heildarheimsóknir á nordisketax.net 494.982 411.524
pr. mánuð 41.249 34.294
Breyting milli ára 20,28% -1,42%
  
Þar af með snjalltæki 119.571 89.116
pr. mánuð 9.964 7.426
Breyting milli ára 34,17% 24,09%
Hlutfall af heildarheimsóknum 24,16% 21,66%

Heimsóknir á leiðrétting.is   
Heimsóknir á leidretting.is 208.860 496.867
pr. mánuð 17.405 41.406
Breyting milli ára -57,96% -53,71%
     
Þar af með snjalltæki 50.516 94.857
pr. mánuð 4.210 7.905
Hlutfall af heildarheimsóknum 24,19% 19,09%

UT verðlaunin

Ríkisskattstjóri varð þess heiðurs aðnjótandi að fá 
upplýsingatækniverðlaun Ský 2016. Verðlaunin voru 
afhent 6. febrúar 2016 í lokahófi UTmessunnar í 
Hörpu. Þau eru veitt fyrir framúrskarandi framlag á 
sviði upplýsingatækni, og að hafa skapað verðmæti og 
auðgað líf Íslendinga með hagnýtingu á upplýsinga-
tækni. Áhersla var á að framlagið hafi þegar sannað 
sig með afgerandi hætti. 

Gagnaflutningar

Nýr þjónustusamningur var gerður við Símann í kjöl-
far útboðs. Með nýjum samningi er m.a. náð aukinni 
flutningsgetu á netsamböndum skattkerfisins. Unnið 
var að innleiðingu á haustmánuðum og var búnaður 
endurnýjaður. Leggja þurfti ljósleiðara inn í tölvu-
rýmin á þeim starfsstöðum sem voru ekki með slíka 
tengingu fyrir.

Kaup og viðhald á vélum og öðrum tækjum

Yfirfærsla í nýja stæðu fór fram í maí. Nýr eldveggur 
var settur upp en hann annar meiri umferð og býð-
ur upp á fleiri möguleika. Netsvissar í tölvusal voru 
endurnýjaðir að hluta. Flutningsgeta á þjónaneti var 
þar með stóraukin fyrir helstu kerfi.

Tæknimál

RSK tók þátt í útboði á vegum Ríkiskaupa um inn-
kaup á borðvélum og voru keyptar 200 nýjar vélar. 
Undirbúningur vegna uppsetningar fór fram á haust-
mánuðum. Ákveðið var að innleiða Windows 10 
stýrikerfið og nýjustu útgáfu af skrifstofuhugbún-
aði. Þá fór fram endurskoðun á skráningu tölva og 
notenda svo hægt sé að stjórna betur leyfis- og að-
gangsveitingum. Dreifingu og uppsetningu vélanna 
var að mestu lokið fyrir áramót. 

Umfang rekstrar á prenturum hélst í horfinu frá 
síðasta ári. Endurnýjaðir voru tveir netprentarar og 
tveir borðprentarar. Í heild voru um 140 hylki notuð 
í prentara, net og borðprentara og nokkuð var um 
viðhald á prenturum.

Innleiðing á kerfum og vélbúnaði

Vinna við uppfærslur á þjónum vegna úreltra stýri-
kerfa hélt áfram á árinu með það að markmiði að 
auka afköst og öryggi. Lokið var við yfirfærslu á 
umhverfi innranets á nýja þjóna. Nýr netþjónn fyrir 
hugbúnað sem heldur utan um þróun hugbúnaðar 
var settur upp. Einn domain þjónn var endurnýjaður. 
Allir þjónar voru settir upp í sýndarumhverfi.

GoPro málakerfið

Á árinu tók RSK þátt í verkefni á vegum fjármála-
ráðuneytisins um skoðun á nýju málakerfi undir 

yfirskriftinni „Samskiptakerfið í skýið“. Skýrslu var 
skilað með greiningu á núverandi stöðu á málakerfi 
og öðru tilheyrandi. Auk þess fór fram greining á 
samskiptum GoPro við önnur kerfi og skoðað hvaða 
uppsetningar væru sértækar sem geta skipt máli 
þegar farið verður í annað kerfi og/eða umhverfi. 

Endurskoðun á öryggismálum 

Öryggismál á þjónaumhverfi voru endurskoðuð og 
nýjar öryggisreglur settar. Einnig voru öryggisreglur á 
notendatölvum endurskoðaðar og uppfærðar. 

Samræming fór fram á virkum þjónustum og öryggis-
reglur voru endurskoðaðar. Þá var atburðaskráning aukin 
á þjónum og ferlar skilgreindir varðandi uppfærslur.

Úttekt á netumhverfi fór fram fyrir áramót og ýmsar 
breytingar gerðar í framhaldi af því.

Notendaþjónusta

Starfsmenn vélbúnaðarhóps standa þjónustuvakt 
vegna tæknimála á almennum vinnutíma alla virka 
daga. Fjöldi mála hefur aukist töluvert og voru rúm-
lega 2.500 mál afgreidd, sem er um 25% aukning 
milli ára. Fjöldi símtala hefur aukist um 10% í 2.828. 
Póstmál hafa aukist lítillega á milli ára og eru alls 
5.200 slík skráð.

Ýmislegt

Til að tryggja öryggi enn betur var innleiðing á 802.1x 
staðlinum fyrir netprentara undirbúin. Nýtt fjarfunda-
kerfi, Skype for business, var skoðað á árinu og hefur 
starfshópur aflað upplýsinga um kerfið og sett fram 
áætlun. Prófanir eru hafnar á kerfinu. 

Á haustmánuðum fór fram skoðun á nýju póstkerfi í stað 
Lotus Notes og var ákveðið að fara yfir í MS Exchange. 
Úttekt hefur farið fram og verkefnalýsing liggur fyrir. 

PolyCom fjarfundakerfið er mikið notað til fundarhalda, 
námskeiða og fyrirlestra. Kerfið hefur gengið nokkuð vel 
en þarf talsvert utanumhald, enda orðið gamalt og fær 
hvorki uppfærslur né stuðning frá framleiðandanum.

Uppfærsla á Qmatic afgreiðslukerfinu fór fram á ár-
inu. Nýr sýndarþjónn var settur upp og nýtt skipulag, 
sem gefur betri möguleika á fjölbreyttari og rétt-
ari tölfræði úr kerfinu. Einnig verður auðveldara að 
tengja saman vinnustöðvar embættisins og taka töl-
fræði frá þeim öllum. 

Endurskoðun á eftirlitsmyndavélakerfinu hófst á ár-
inu. Farið var yfir markmið og skilgreiningar á kerfinu 
og lagðar til breytingar svo það þjóni betur því hlut-
verki sem til er ætlast.

Þróunarmál

„Hnappurinn“ – rafrænir ársreikningar

Á árinu var unnið að nýju kerfi, svokallaðs „hnapps“, 
en hann gerir viðskiptavinum RSK mögulegt að óska 
eftir því að ríkisskattstjóri búi til ársreikning upp úr 
skattframtali rekstraraðila, RSK 1.04, sem þeir senda 
síðan til ársreikningaskrár. 

Rafræn fyrirtækjaskrá

Mikil vinna átti sér stað á árinu vegna smíði rafrænnar 
fyrirtækjaskrár. Gert er ráð fyrir að hún verði tekin í 
notkun á fyrri hluta árs 2017.

Umboðs- og aðgangsstýringarkerfi 
á þjónustuvefnum

Samhliða vinnu við rafræna fyrirtækjaskrá var unnið að 
nýju umboðs- og aðgangsstýringakerfi en með því geta 
einstaklingar veitt öðrum umboð, fullt eða takmarkað, 
til aðgangs að sinni þjónustusíðu. Það kerfi verður tekið 
í notkun eigi síðar en rafræn fyrirtækjaskrá.

„Mín mál“ á þjónustuvefnum

Byrjað var að hanna nýtt samskiptakerfi fyrir þjón-
ustuvefinn en gert er ráð fyrir því að öll samskipti 

við viðskiptavini verði rafræn. Í því felst birting allra 
bréfa, tilkynninga, fyrirspurna, boðana og úrskurða, 
umsókna og annarra samskipta. 

Framtíðarframtalið

Á árinu átti sér stað áframhaldandi þróun og hönnun 
á nýju netframtali einstaklinga. Gert er ráð fyrir að 
nýtt framtal verði tekið í notkun árið 2019.

Þjónustuvefurinn

Undir lok árs var hafinn undirbúningur endurhönn-
unar á notendaviðmóti þjónustuvefsins.

Skatta- og fræðslugátt 

Skattagáttin er vefviðmót sem sækir upplýsingar með 
vefþjónustum í hin fjölmörgu kerfi sem starfsmenn 
ríkisskattstjóra þurfa á að halda við vinnu sína og birtir 
þær í einu lagi. Fræðslugáttin gerir það sama en sam-
einar á einum stað allt efni sem starfsmaðurinn þarf 
á að halda til að leysa tiltekið skattamál. Þessar gáttir 
munu tryggja samræmdari vinnubrögð við úrlausn 
mála og spara gríðarlegan tíma við öflun upplýsinga.

Á árinu var töluverð vinna sett í fræðslugáttina og 
var hún opnuð 16. september 2016. Vinna við skatta-

gáttina hefur verið með nokkrum hléum á árinu og 
er ekki enn lokið.

Fyrsta fasteign

Í lok ársins hófst tæknilegur undirbúningur vegna 
nýrra laga um stuðning til kaupa á fyrstu íbúð en þar 
er annars vegar um að ræða framlengingu úrræða um 
greiðslu séreignarsparnaðar inn á lán og hins vegar 
nýtt úrræði vegna kaupa á fyrstu fasteign.

 
Nýr innri vefur

Undir lok árs var hafinn undirbúningur á hönnun nýs 
innri vefs fyrir starfsmenn embættisins.

Unnið var að árlegri pökkun og grisjun á skjalasafni 
RSK. Skjalageymsla starfsstöðvarinnar á Hellu var yfir-
farin og gögn grisjuð. Skattframtöl skattstofunnar í 
Reykjanesumdæmi 2002 – 2010 voru flutt frá starfs-
stöðinni í Hafnarfirði í geymslu. 

Málaskráning gekk vel og alls voru stofnuð 73.977 mál 
í GoPro. Þar af voru 73.573 mál í GoPro Skattur og 404 
mál í GoPro RSK. Flest mál voru stofnuð í nóvember, 
10.728, og fæst í október, 4.154. Málum hefur fjölgað 
um 41% milli ára eða um 21.723.

Afhending gagna til Þjóðskjalasafns

Á árinu var haldið áfram með verkefni í samstarfi við 
Þjóðskjalasafn Íslands um afhendingu á vörsluútgáfu 
af upplýsingum úr staðgreiðslu. Gögn frá RSK voru 
samþykkt af Þjóðskjalasafninu og nú stendur yfir 
framleiðsla á gögnum fyrir safnið. Í árslok var búið 
að afhenda gögn fram til ársins 1993. Í undirbúningi 
er að afhenda gögn varðandi bifreiðagjöld, þunga-
skatt og olíugjald.

Skjalastjórnun

Skráð mál í GoPro Skattur 2016

Jan Feb Mar Apr Maí Jún Júl Ágú Sep Okt Nóv Des

Undirbúningur vegna flutnings starfsmanna ríkis-
skattstjóra af Suðurgötu 14 í Hafnarfirði á Laugaveg 
164-166 í Reykjavík hófst seinni part ársins, þar sem 
fyrir lá að embættið fengi meira rými í núverandi aðal-
stöðvum. Um töluvert skeið hefur staðið til að loka 
starfsstöðinni í Hafnarfirði þannig að ríkisskattstjóri 
hefði aðeins eina starfsstöð á höfuðborgarsvæðinu, 
enda augljóst hagræði af slíkum flutningi. 

Gerðar voru breytingar á afgreiðslum starfsstöðva 
ríkis skattstjóra á Akranesi og á Hellu. Í árslok var 
verkinu lokið á Hellu og það langt komið á Akranesi.

Húsnæðismál

Þann 9. desember sl. opnaði nýr staðtöluvefur 
embættis ins greining.rsk.is, sem er eins konar mæla-
borð ríkisskattstjóra. Markmiðið með nýju mælaborði 
er að auka og bæta upplýsingagjöf embættisins til 
almennings og annarra sem kunna að hafa gagn af. 
Eins og gefur að skilja er uppbygging gagnagrunna 
RSK sniðin að þörfum skattyfirvalda og því þarf að 
einfalda þær upplýsingar sem eru birtar á vefnum 
þannig að það sé á færi sem flestra að lesa úr þeim. 
Upplýsingarnar eru settar fram með myndrænum og 
gagnvirkum hætti þannig að notandinn geti leitað 
svara við sem flestum spurningum.

Mælaborð

Þrjú tölublöð Tíundar komu út á árinu, í maí, ágúst og 
desember. Meðal efnis í blöðunum var umfjöllun um 
aflandsfélög, niðurstöður álagningar einstaklinga 
og lögaðila, virðisaukaskatt og fjölbreytta fræðslu 
innan embættisins. Valdir úrskurðir yfirskattanefndar 
voru reifaðir auk dóma sem féllu og tengdust skatt-
framkvæmd. Leiðarar voru ritaðir af ríkisskattstjóra, 
vararíkisskattstjóra og sviðsstjóra alþjóðasamskipta.

Tíund

FRÉTTABL AÐ RSK •  ÁGÚST 2016FRÉTTABL AÐ RSK •  DESEMBER 2016FRÉTTABL AÐ RSK •  MAÍ  2016

FRÉTTABL AÐ RSK •  ÁGÚST 2016

SFR- stéttarfélag í almannaþjónustu stendur að fram-
kvæmd og úrvinnslu könnunar um stofnun ársins í 
samstarfi við Gallup og fjármála- og efnahagsráðu-
neytið. Í maí voru niðurstöður kynntar í ellefta sinn. 
Ríkisskattstjóri var með bestu útkomuna í flokki stórra 
stofnana með yfir 50 starfsmenn og því sæmdur þeim 
heiðri að vera Stofnun ársins annað árið í röð. 

Val á Stofnunum ársins og Fyrirmyndarstofnunum 
byggist á svörum tæplega 12.000 starfsmanna hjá ríki 
og sjálfseignarstofnunum og því ljóst að margir hafa 
þar tækifæri til að láta skoðun sína á aðbúnaði og 
líðan á vinnustað í ljós. Könnunin gefur góða mynd 
af starfsumhverfi stofnana og starfsánægju og geta 
starfsmenn þeirra nýtt niðurstöðurnar til að leggja 
mat á eigin vinnustað í samanburði við aðra auk þess 
sem hún gefur stjórnendum innsýn í stöðu starfs-
mannamála og samanburð við aðra.

Stofnun ársins

Rík áhersla er lögð á starfsmannafundi hjá embættinu 
til upplýsingamiðlunar, fræðslu og einnig til að efla 
samfélag vinnustaðarins.

Febrúarfundur

Þann 22. febrúar var haldinn stór upplýsingafundur 
á Grand Hóteli í Reykjavík sem allir starfsmenn emb-
ættisins sátu. Þar var farið yfir vinnu starfsmanna af 
síðasta verkefnafundi sem fólst í því að koma með til-
lögur um það hvernig mætti bæta vinnustaðinn sem 
og að fara yfir og endurskoða þau gildi sem starfs-
menn vinna eftir. Margar og góðar tillögur komu 
fram og ljóst að starfsmenn láta sig vinnustaðinn 
miklu varða og vilja gera hann enn betri. Auk þess 
var á fundinum farið yfir stöðuna á vinnu við helstu 
þróunar- og tækniverkefni, en þar bar hæst vinnu við 
aðgangsstýringar með rafrænum skilríkjum, vinnu við 
rafræna fyrirtækjaskrá og „Hnappinn“. Einnig voru 
sýndar skjámyndir af fræðslugáttinni, sem er nýtt 
innanhússkerfi sem til stendur að taka í notkun en 
í henni má nálgast allt kynningar-, fræðslu- og leið-
beiningarefni embættisins á einum stað. 

Upplýsingafundur að vori

Um mánaðamótin maí/júní var haldinn upplýs-
ingafundur með starfsmönnum, nú með öðru 
fyrirkomulagi. Í stað þess að hafa einn stóran fund 
með öllum starfsmönnum heimsótti ríkisskattstjóri 
starfsstöðvarnar á landsbyggðinni hverja af ann-

arri og í lokin var svo haldinn einn fundur með 
starfsmönnum á höfuðborgarsvæðinu. Með þessu 
fyrirkomulagi náðist öðruvísi tenging við starfsmenn 
og meiri nálægð. Greint var frá undirbúningsvinnu 
fyrir stefnumótun RSK fyrir árin 2016-2020 sem og 
farið yfir framtíðarsýn RSK og skoðuð ný nálgun á 
því hvernig hægt væri að vinna þau verkefni sem 
embættinu eru falin. Einnig var farið yfir útkomu 
embættisins í könnuninni um Stofnun ársins. 

Jólafundur

Árlegur jólafundur allra starfsmanna ríkisskattstjóra 
hefur verið haldinn frá árinu 2009, en í ár var hann 
haldinn 9. desember á Grand Hóteli undir yfirskrift-
inni „Hvernig getum við gert enn betur“. Tryggvi Þór 
Herbertsson sagði frá starfi greiningarsviðs RSK og 
nýrri afurð vinnu þeirra, mælaborði RSK, auk þess 
sem fjármálaráðherra opnaði nýjan vef formlega, 
greining.rsk.is. Gerð var grein fyrir ýmsum breytingum 
hjá embættinu hvað mannafla og stjórnun varðar og 
starfsmönnum var skipt í hópa sem höfðu það verk-
efni að koma fram með hugmyndir að því hvernig 
hægt væri að gera betur hjá embættinu en áður, og 
var allt þar undir, stórt og smátt.

Stjórnendafundir

Dagana 28.-29. janúar funduðu stjórnendur emb-
ættisins á Akureyri. Byrjað var á hefðbundnum fundi 

framkvæmdastjórnar en að honum loknum var áhersla 
á að þróa áfram framfarir og hagræðingu emb-
ættisins. Slíkt næst oft fram með því að stilla strengi 
stjórnenda saman, horfa upp úr daglegri framkvæmd 
og fara í hugarflug. Allt miðar það að því að móta 
hugmyndir að skilvirkari framkvæmd hjá RSK, en verk-
efni næstu fjögurra ára voru til umfjöllunar. Ekkert er 
undanskilið þegar huga þarf að bættri framkvæmd 
og hagræðingu og var m.a. rætt um sameiningu sviða 
eða eininga, nýtt skattframtal einstaklinga, nýtt virðis-
aukaskattskerfi, skatta- og fræðslugátt, það eftirlit 
sem embættið sinnir, skipulagsmál, niðurröðun verk-
efna og svo mætti lengi telja.

Dagana 6.-8. september funduðu stjórnendur emb-
ættisins í Vestmannaeyjum þar sem farið var yfir þau 
mál er brýnust voru og línur lagðar fyrir starf vetrar-
ins. Áhersla var á að réttir hlutir væru framkvæmdir 
á réttan hátt, svo yfirgripsmikið sem slíkt er. Farið var 
ítarlega yfir útkomu embættisins úr árlegri könnun SFR 
um Stofnun ársins, haldnir aðskildir fundir stjórnenda 
stærri sviða embættisins og málin einnig rædd í öðrum 
vinnuhópum um stjórnun embættisins og hvaða stefnu 
hún fylgdi. Þróunarverkefnum, rafvæðingu þjónustu 
og verkefna voru gerð sérstök skil auk þess sem farið 
var yfir þau lagafrumvörp og breytingatillögur er helst 
snertu starfssvið embættisins. Sviðsstjórar framleiðslu-
sviða embættisins kynntu öðrum fundarmönnum 
helstu þætti verkefnaáætlunar ársins er varðaði þeirra 
svið, en styttri kynningar stoðsviða voru í kjölfarið.

Starfsmannafundir

Árið 2016 skipaði ríkisskattstjóri 11 starfshópa og átti 
jafnframt fulltrúa í 11 starfshópum sem skipaðir voru 
af fjármála- og efnahagsráðuneytinu. 

Starfshópar skipaðir af RSK sem lokið hafa störfum 
og skilað af sér lokaskýrslum eru um milliverðlagn-
ingu, skilgreiningu fagaðila, utanumhald skráa, CFC 
eyðublöð, hlutabréfafrádrátt, lagabreytingar vegna 
framlaga ríkissjóðs til húsnæðismála, Hnappinn og 
um bætt utanumhald og öryggi við endurgreiðslur til 
erlendra fyrirtækja. Einn starfshópur hefur ekki lokið 
störfum og er það starfshópur um samræmda fram-
kvæmd við afgreiðslu CFC-eyðublaða. 

Þrír starfshópar sem skipaðir voru af fjármála- og efna-
hagsráðuneytinu árið 2016 og fulltrúi frá RSK átti sæti 
í skiluðu af sér skýrslu fyrir árslok, en það voru starfs-
hópar um reglugerð um frádrátt erlendra sérfræðinga 
frá tekjuskattsstofni, um ríki-fyrir-ríki skýrslu um skatt-
skil/milliverðlagningu og starfshópur um skilgreiningu 
á fastri starfsstöð. Átta starfshópar eru enn starfandi 
sem skipaðir voru af fjármála- og efnahagsráðuneytinu 
á árinu og fulltrúi RSK á sæti í.

Starfshópar

Starfsmenn

Í lok árs voru 238 starfsmenn hjá ríkisskattstjóra 
en það er fjölgun um 3 frá fyrra ári. Meirihluti 
starfsmanna voru konur, 64%, en 36% karlar. 59% 
starfsmanna voru háskólamenntuð, meðalaldur tæp 
50 ár en miðgildi aldurs þeirra 52 ár. Mikil reynsla 
býr í mannauði embættisins og starfsmenn þess búa 
að meðaltali yfir 15 ára starfsreynslu við skattfram-
kvæmd. 69 starfsmenn hafa yfir 20 ára starfsreynslu 
og sá sem á vinninginn hefur nú starfað innan skatt-
kerfisins í 43 ár.

Ársverk

Fjöldi ársverka hjá embættinu var 229 og er það sára-
lítil minnkun frá fyrra ári, eða um 0,7 ársverk.

Starfsmannavelta

Starfsmannavelta ársins var 6,3%. Sé tillit tekið til þess 
að 7 starfsmenn létu af störfum á árinu vegna heilsu-
brests eða lífeyristöku var starfsmannaveltan 3,4%.

Styrkir

Ríkisskattstjóri styrkir starfsmenn sína til líkamsræktar. 
Tilgangur greiðslu líkamsræktarstyrks er að stuðla að 
bættri heilsu starfsmanna og auka almenna ástundun 
hollrar hreyfingar. 

Námskeið á vegum embættisins eru starfsmönnum 
að kostnaðarlausu og starfsmenn bera heldur ekki 
kostnað af þeim námskeiðum sem ríkisskattstjóri 
óskar eftir eða samþykkir að þeir sæki sérstaklega 
vegna starfa þeirra hjá embættinu. Í boði er fræðslu-
styrkur fyrir önnur námskeið en þau sem sótt eru að 
beiðni stjórnenda og geta allir starfsmenn embættis-
ins sem þess óska fengið styrk til að afla sér aukinnar 
menntunar og færni, hvort sem er innan skattkerfis 
eða utan.

Mannauður

Í tengslum við ársreikning fyrir árið 2016 staðfestum við undirritaðir stjórnendur ríkisskattstjóra eftirfarandi samkvæmt  
okkar bestu vitund og þekkingu: 

1.  Það er á ábyrgð stjórnenda að innleiða innra eftirlit varðandi 
meðferð fjármuna í þeim tilgangi að koma í veg fyrir og 
uppgötva svik og skekkjur ásamt því að vakta virkni þess. 
Ekki hafa komið upp atvik sem benda til þess að innra eftirlit 
sé ekki að virka sem vera skal.

2.  Öll viðskipti á reikningsárinu sem tilheyra starfsemi ársins 
hafa verið færð í bókhald stofnunarinnar. Þau eru í samræmi 
við viðtekna viðskiptavenju og ekki hefur verið um neina 
óeðlilega verðlagningu að ræða í viðskiptum stofnunar-
innar. 

3.  Að útgjöld stofnunarinnar og aðrar fjármálalegar ráðstaf-
anir hafi verið í samræmi við heimildir fjárlaga, fjáraukalaga 
eða annarra laga sem gilda um rekstur stofnunarinnar. 

4.  Veittar hafa verið fullnægjandi upplýsingar um tengda aðila 
og viðskipti við þá í samræmi við lög um ársreikninga/settar 
reikningsskilareglur. 

5.  Allar eignir stofnunarinnar koma fram í efnahagsreikningi 
eða eignaskrá. Stofnunin hefur fullnægjandi eignarheimildir 

fyrir öllum eignum sem fram koma í efnahagsreikningi eða 
eignaskrá og hvíla engar kvaðir eða veðsetningar á þeim 
aðrar en þær sem upplýst hefur verið um. 

6.  Við teljum að þær forsendur sem lagðar eru til grundvallar 
við reikningshaldslegt mat á viðskiptakröfum, birgðum og 
öðrum eignaliðum séu viðeigandi og að kröfur muni inn-
heimtast í samræmi við matið.  

7.  Við höfum skráð eða skýrt frá öllum skuldum stofnunarinnar 
í árslok, bæði áföllnum og skilyrtum, og greint frá öllum 
ábyrgðum sem við höfum veitt vegna þriðja aðila. 

8.  Upplýsingar hafa verið veittar um alla skuldbindandi samn-
inga stofnunarinnar.

9.  Upplýsingar hafa verið veittar um allar skaðabótakröfur, 
málaferli, skattaskuldir og aðrar skuldir sem geta haft veru-
leg áhrif á mat á fjárhagsstöðu stofnunarinnar. 

10.  Veittar hafa verið upplýsingar um atburði eftir reikn-
ingsskiladag sem áhrif geta haft á mat á fjárhagsstöðu 
stofnunarinnar í lok árs 2015.

Skúli Eggert Þórðarson

ríkisskattstjóri

Ásgeir Heimir Guðmundsson

sviðsstjóri fjármálasviðs

Staðfestingarbréf stjórnenda  
vegna ársreiknings 2016

Reykjavík,  12. apríl 2017

Rekstrarreikningur

  Reikningur Reikningur  Fjárheimildir

  2016 2015 2016

Tekjur
 
Sértekjur ...........................................................  134.269.554 99.406.583 101.800.000
Aðrar rekstrartekjur ........................................  107.425.225 102.930.554 129.000.000

Tekjur samtals .......................................  241.694.779 202.337.137 230.800.000

Gjöld

Almennur rekstur og skattvinnslukerfi ........  2.975.118.851 2.954.902.670 3.026.900.000
Almennur rekstur ............................................  2.710.862.677 2.685.019.841 2.598.800.000
Skattvinnslukerfi ..............................................  264.256.174 269.882.829 428.100.000

Stofnkostnaður ...............................................  71.757.906 67.725.839 17.300.000
Hugbúnaðargerð fyrir skattvinnslukerfi .......  71.757.906 67.725.839 17.300.000

Gjöld samtals .......................................  3.046.876.757 3.022.628.509 3.044.200.000

Tekjur umfram gjöld .......................................  -2.805.181.978 -2.820.291.372 -2.813.400.000
Framlag úr ríkissjóði ........................................  2.813.400.000 2.842.900.000 2.813.400.000
Hagnaður / tap ársins .....................................  8.218.022 22.608.628 0



Ársskýrsla 2016  | 49

Efnahagsreikningur

  31.12.2016 31.12.2015
Eignir

Veltufjármunir
Inneign hjá ríkissjóði .......................................................................  162.453.541 294.498.945
Skammtímakröfur aðrar .................................................................  64.248.921 63.653.378
Handbært fé ....................................................................................  238.350.416 143.856.608
Veltufjármunir samtals ...................................................................  465.052.878 502.008.931

Eignir samtals ..................................................................................  465.052.878 502.008.931

Skuldir og eigið fé

Eigið fé
Höfuðstóll
Staða í ársbyrjun ..............................................................................  278.180.271 255.571.643
Hagnaður/tap ársins ........................................................................  8.218.022 22.608.628
Höfuðstóll í árslok ...........................................................................  286.398.293 278.180.271

Eigið fé í árslok ................................................................................  286.398.293 278.180.271

Skammtímaskuldir
Aðrar skammtímaskuldir ................................................................  178.654.585 223.828.660
Skammtímaskuldir samtals ............................................................  178.654.585 223.828.660

Skuldir samtals ................................................................................  178.654.585 223.828.660

Skuldir og eigið fé samtals .............................................................  465.052.878 502.008.931

  Reikningur Reikningur
   2016 2015

Hagnaður/tap ársins .......................................................................  8.218.022 22.608.628
Breyting skammtímakrafna og birgða ..........................................  -595.543 -44.363.840
Breyting skammtímaskulda ............................................................  -45.174.075 105.612.099
Handbært fé frá rekstri...................................................................  -37.551.596 83.856.887

Fjármögnunarhreyfingar
Framlag ríkissjóðs ............................................................................  -2.813.400.000 -2.842.900.000
Greitt úr ríkissjóði ............................................................................  2.945.445.404 2.819.316.304
Fjármögnunarhreyfingar samtals ..................................................  132.045.404 -23.583.696

Breyting á handbæru fé .................................................................  94.493.808 60.273.191

Handbært fé í ársbyrjun .................................................................  143.856.608 83.583.417
Handbært fé, hreyfingar ................................................................  94.493.808 60.273.191
Handbært fé í árslok .......................................................................  238.350.416 143.856.608

Sjóðstreymi

  2016 2015 2014 2013 2012 
Rekstur
Rekstrartekjur  .................................................  241.695 202.337 186.643 186.266 183.195
Rekstrargjöld  ...................................................  2.975.119 2.954.902 2.930.324 2.623.546 2.567.811
Stofnkostnaður  ...............................................  71.757 67.726 21.575 25.053 17.830
Halli fyrir ríkisframlag  ....................................  (2.805.181) (2.820.291) (2.765.256) (2.462.333) (2.402.466)
Ríkisframlag  ....................................................  2.813.022 2.842.900 2.767.834 2.473.700 2.410.700
Tekjuafgangur ársins  ......................................  8.218 22.609 2.578 11.367 8.254

Efnahagur
Veltufjármunir  ................................................  465.053 502.009 373.788 349.564 346.109
Eignir alls ..........................................................  465.053 502.009 373.788 349.564 346.109

Höfuðstóll ........................................................  286.398 278.180 255.572 252.994 241.628
Skammtímaskuldir  ..........................................  178.655 223.829 118.216 96.569 104.481
Eigið fé og skuldir alls .....................................  465.053 502.009 373.788 349.564 346.109 

Í þúsundum króna á verðlagi hvers árs

Fimm ára yfirlit

